
 

Tema 11 
Chirlo Merlo 

GUÍA DIDÁCTICA 

 Orientacións didácticas 

 Solucionario 

 Competencias Clave - Intelixencias Múltiples 

 Atención á diversidade  

– Actividades de Reforzo 

– Actividades de Ampliación 

 Recursos Didácticos 

– Navegamos por Tiching 

 Libro Dixital 

 Educamos en valores 

 Orientacións didácticas 

■ Ao longo desta unidade 
traballaremos cos nosos alumnos os 
seguintes contidos: 

● Lectura dun texto poético e 
análise do seu contido e de 
conceptos importantes. 

● Discriminación dos pronomes 
persoais. 

● Recoñecemento das sílabas. 
Palabras monosílabas, bisí- 
labas, trisílabas... 

● Escritura de palabras poli- 
sémicas. 

● Recoñecemento de textos poé- 
ticos. 

● Establecemento de conversas 
telefónicas. 

Solucións das actividades 

Antes de ler 

– Resposta persoal. Na ilus- 
tración vense unha nena e un 
neno observando ou falando 
cun paxaro que se atopa na 
copa dunha árbore. Están no 
medio da natureza, rodeados 
de montañas e bosque. 

– Resposta persoal. Polo título do 
poema e a ilustración que 
acabamos de describir, pode- 
mos deducir que o protagonista 
é o paxaro. 

– Resposta persoal. Primeiro pre- 
guntaremos se coñecían os 
merlos. Despois, escribiremos 
no encerado os nomes de 
paxaros que coñezan. 

1. Resposta persoal. Ao principio 
Chirlo Merlo desconfía dos 
nenos e non quere compartir os 
figos con eles, pero acaba 
axudándoos a conseguir os que 
están máis altos, polo que si 
parecen ser amigos. 

Actividades de reforzo 

 1.   Para traballar a lectura e 
aclarar as posibles dúbidas sobre 
termos ou conceptos do texto, 
exporémoslles as seguintes pre- 
guntas aos alumnos. 

– Que significa papar? Que 
diferenza hai entre papar e 
comer?  

 
COMPETENCIA INDICADORES TAREFAS E ACTIVIDADES 

COMUNICACIÓN 

LINGÜÍSTICA 
Interpretar e empregar diferen-
tes tipos de códigos e lingua-
xes. 

Interpretar e expor a información 
que transmiten tódalas ilustra-
cións que acompañan unha lec-
tura. Antes de ler. 

APRENDER A 

APRENDER 
Desenvolver estratexias e em-
pregar diversas ferramentas 
para reforzar a adquisición de 
léxico e o coñecemento da lin-
gua. 

Favorecer a adquisición e refor-
zamento de léxico a través da 
lectura de textos e á asimilación 
dos glosarios que acompañan as 
lecturas. Lectura. 

SENTIDO DA INICIATIVA 

E ESPÍRITO 

EMPRENDEDOR 

Participar en actividades colec-
tivas e escolares para iniciativa 
propia e mostrando interese e 
iniciativa. 

Imaxinar ou anticipar desenvol-
vementos ou conclusións. 

Participar nunha conversa sobre 
quén será o personaxe principal 
nunha lectura. Antes de ler. 

Comentar e anticipar de forma i-
maxinativa a actitude dun perso-
naxe dun poema. Lectura, Pr. 1. 

SOCIAIS E CÍVICAS Participar en actividades colec-
tivas de forma colaborativa, 
respectando as achegas dos 
outros. 

Participar no comentario colectivo 
ao redor dos páxaros que se co-
ñezan, partendo do contido dunha 
lectura. Antes de ler. 

 – Que é unha ameaza?  

– Onde viven os vermes? Que a-
nimais coñeces que coman 
vermes? 

– Que é a raxeira? Que elemento 
da natureza a produce? Que 
significa a expresión "estás xa 
rebentando"? 

– Como está unha persoa ou un 
animal se está xa fartiño? Que 
partes do corpo se citan neste 
poema? 

Solución: Actividade en grupo. 

 2.   Tamén formularemos algunhas 
cuestións que nos sirvan para avaliar 
a comprensión que o alumnado 
acadou do contido da lectura. 

– Cantos personaxes interveñen 
neste poema? Todos eles son 
humanos? É unha historia real? 

– Transmítenos algunha ensi-
nanza? Por que discuten ao 
principio os nenos e Chirlo 
Merlo? 

– Como tentan convencer os 
nenos a Chirlo Merlo de que lles 
deixe comer os figos? 

– Como conseguen ao fina su-l 
perar as diferenzas e facerse 
amigos? 

Solución: Actividade en grupo.  

Actividades de ampliación 

 1.   Para aprender o que é a rima, 
pedirémoslles aos alumnos que en 
cada estrofa subliñen da mesma 
cor as palabras que terminan igual. 
Despois, podemos dividir en dous a 
clase e que un dos grupos lea en 
voz alta os versos impares, e o 
outro os pares. 

Solución: Actividade en grupo. 

Educamos en valores 

A poesía 

Aproveitaremos a lectura deste te-
ma para achegar o alumnado ao 
mundo poético. 

Para iso é importante que os nenos 
aprendan a descubrir as sensacións, 
as emocións, os sentimentos ou as 
ideas que nos transmite o poeta. 

Lerémoslles aos nosos alumnos al-
gunhas poesías que sexan doadas 
de entender e axudarémolos a gozar 
con estes textos. 

NAVEGAMOS POR TICHING 

■ http://www.tiching.com/686607 

Neste link atoparemos a letra e unha gravación da canción "O piollo e a 
pulga", un poema sobre dous personaxes que queren casar.  

Pasarémoslles aos nenos unha copia da letra da canción sen algunhas das 
palabras que riman, para que os nenos as completen mentres escoitan o 
audio. Unha vez que completen a letra, podemos cantar todos xuntos a 
canción! 

LIBRO DIXITAL 

■ Actividades autocorrectivas que o alumnado poderá resolver individual-
mente e comprobar se as solucións son correctas. 

■ Actividades abertas que o alumnado poderá solucionar e o profesor ou 
profesora, posteriormente corrixirá. 

 Orientacións didácticas 

■ No apartado Ler e comprender 
desta dobre páxina aprenderemos a 
analizar unha poesía a través das 
seguintes actividades: 

● Resposta a algunhas preguntas 
sobre o contido da lectura. 

● Busca na lectura dos sinónimos 
de determinadas palabras. 

● Indicación do significado dunha 
expresión. 

No apartado de Gramática tra- 
ballaremos os pronomes persoais 
con estas actividades: 

● Cambio por pronomes persoais 
dos suxeitos de determinadas 
frases. 

Solucións das actividades 

Ler e comprender 

1. As respostas correctas son: 

– Chirlo Merlo andaba aos figos 
polas pólas da figueira.  

– Os amigos levaban baloiras de 
abeleira para pillar os figos.  

– Cando estaba alborexando.  

– Recoméndanlle comer vermes, 
porque cos figos vai tomar un 
enchente. 

2. As frases son: 

– Chirlo Merlo empezou a comer 
figos ao amencer: V. 

– Os nenos ameazan a Chirlo 
Merlo: V.  

– Chirlo Merlo asústase moito coa 
ameaza dos nenos: F.  

– Os figos da cima son os peores: 
V.  

– Chirlo Merlo marchou ao anoi- 
tecer: V.  

3. As palabras que significan o 
mesmo son: 

varas → baloiras 

sandarte → curarte 

amañecendo → alborexendo 

ventre → barriga 

raro → estraño 

comiches → papaches 

estoupando → rebentando 

roubas → furtas 

 
INTELIXENCIA MÚLTIPLE ACTIVID. TAREFA PARA DESENVOLVER EN CADA ACTIVIDADE 

1 Practicar a comprensión lectora respondendo unhas 
preguntas sobre o seu contido. 

Lingüística 

5 Identificar e indicar o significado axeitado dunha ex-
presión aparecida nunha lectura. 

 
COMPETENCIA INDICADORES TAREFAS E ACTIVIDADES 

COMUNICACIÓN 

LINGÜÍSTICA 
Desenvolver a habilidade, velo-
cidade e comprensión lectora. 

Responder cuestións de com-
prensión dunha lectura. Act. 1. 

CONCIENCIA E 

EXPRESIÓNS CULTURAIS

Familiarizarse e valorar a lin-
guaxe poética. 

Ler con atención unha estrofa do 
poema principal da lectura e ex-
plicar o seu significado. Act. 6. 

APRENDER A 

APRENDER  
Recoñecer ideas principais dun 
texto a través de preguntas ou 
outras actividades de compren-
sión lectora. 

Procurar nunha lectura as estro-
fas onde o protagonista desta e 
os seus amigos empezan a ser a-
migos.Act. 7. 

DIXITAL Interpretar información na In-
ternet para reforzar e ampliar 
coñecementos. 

Ampliar coñecementos na Inter-
net sobre os pronomes personais 
de cortesía. Explorador dixital. 

4. Completamos as frases así: 

– Chegaron tres amigos con ba-
loiras de abeleira.  

– Cos figos que papaches xa case 
estás rebentado.   

– Aínda que é pouco o meu 
tamaño, son anchiño de barriga. 

– Non vos pareza estraño que nos 
figos siga e siga.  

– Así vasnos compensando polos 
figos que nos furtas. 

5. Significa "facelo de inmediato, 
con rapidez". 

6. Actividade persoal. Significa 
que se os nenos tiveran ás, 
serían máis fortes cós merlos. 

7. As estrofas son as tres últimas 
da páxina 135. 

Gramática 

8. Temos que cambiar as frases
do xeito que indicamos a 
continuación: 

– Nós invitamos os veciños.   

– Eles solucionaron o problema.  

– Ti estudas as plantas?   

– Ela tivo unha boa idea.   

– Nós estivemos no museo. 

Actividades de reforzo 

 1.   Repasaremos o que traba-
llamos sobre os pronomes persoais 
substituíndo as persoas das se-
guintes oracións polo pronome 
correspondente: 

– María e ti empezaredes lendo o 
voso traballo sobre os paxaros. 

– A túa nai e eu encargarémonos 
de preparar a merenda. 

– Teresa e Nicolás son os res-
ponsables de organizar o 
autobús para ir á praia. 

– Xoan esqueceu o abrigo na
clase.  

– Ester, tes que facer a cama 
antes de saír. 

Solución: Vós empezaredes lendo o 
voso traballo sobre os paxaros. / 
Nós encargarémonos de preparar a 
merenda. / Eles son os res-
ponsables... / El  esqueceu o abrigo 
na clase. / Ti tes que facer a cama 
antes de saír.  

 
NAVEGAMOS POR TICHING 

■ http://www.tiching.com/87079 

Observaremos con atención esta representación teatral e realizarémoslles as 
seguintes preguntas aos alumnos: 

– Que obra de teatro están representando? É a mesma historia da lectura? 

– Os personaxes son os mesmos? Onde aparecen máis nenos? 

– Gustouvos a representación da obra de teatro? E os seus decorados? 

 

LIBRO DIXITAL 

■ Actividades autocorrectivas que o alumnado poderá resolver individual-
mente e comprobar se as solucións son correctas. 

■ Actividades abertas que o alumnado poderá solucionar e o profesor ou 
profesora, posteriormente corrixirá. 

 Orientacións didácticas 

■ Continuaremos traballando os 
pronomes persoais resolvendo as 
seguintes actividades: 

● Substitución de palabras por 
pronomes. 

● Formación de frases unindo 
pronomes persoais e verbos. 

● Indicación da persoa e o nú- 
mero dalgúns pronomes. 

● Compleción de frases co 
pronome persoal adecuado. 

No apartado de Ortografía apren- 
deremos o que é unha sílaba a 
través das seguintes actividades: 

● Separación de palabras en 
sílabas. 

● Clasificación de palabras se- 
gundo o seu número de sí- 
labas. 

Solucións das actividades 

Gramática 

9. Reescribiremos o texto así: 

Ela é unha nena moi estudosa, 
pero eles queren que tamén 
faga algo de deporte coma ela. 

Ti vas correr todas as tardes? -
pregunta ela interesada. 

- Si, imos sempre nós. 

- Podería ir con vós? 

- Por suposto! Ti sempre serás 
benvida. 

10. Resposta persoal. Suxerimos: 

– Eu como patacas.  

– Vós ides ao cine.   

– Elas recollen os xoguetes.   

– Ti cantas una canción pre- 
ciosa.   

– Eles limpan a habitación.  

– El nada pola piscina. 

11. Os pronomes persoais que 
aparecen no texto son: ti, eu, 
eu, ti, eu, el, ela. 

12. As persoas e os números son 
os seguintes: 

– Ti: segunda persoa, singular. 

– Eu: primeira persoa, singular. 

– El: terceira persoa, singular. 

– Ela: terceira persoa, singular. 

 
INTELIXENCIA MÚLTIPLE ACTIVID. TAREFA PARA DESENVOLVER EN CADA ACTIVIDADE 

Lingüística 12 Indicar a persoa e número dos pronomes aparecidos 
na actividade anterior. 

Intrapersoal 15 Coñecer as separacións correctas de sílabas nunha 
listaxe con algunhas palabras erradas. 

 
COMPETENCIA INDICADORES TAREFAS E ACTIVIDADES 

APRENDER A 

APRENDER 
Desenvolver estratexias e utili-
zar diversas ferramentas para 
reforzar a adquisición de léxico 
e o coñecemento da lingua. 

Traballar os pronomes persoais 
substituindo palabras salientadas 
nun texto por pronomes. Act. 9 

Ler atentamente un poema, iden-
tificar e indicar os pronomes per-
soais que aparecen nel. Act. 11. 

Coñecer as separacións correctas 
por sílabas corrixendo os erros 
nunha listaxe. Act. 15. 

COMUNICACIÓN 

LINGÜÍSTICA 
Identificar e empregar axeita-
damente os elementos básicos 
da lingua. 

Separar por sílabas unha listaxe 
de palabras e clasificalas nunha 
táboa segundo o número de sí-
labas. Act. 14. 

 13. Completamos as frases así: 

– Eles viron moitos paxaros no ceo. 

– Eu falei co alcalde da miña vila. 

– Vós corredes moi rápido polo 
campo.   

Ortografía 

14. Clasificamos as palabras do 
modo que indicamos: 

 Monosílabas: mar, can, flor. 

 Bisílabas: tu-rrón, ro-bot, ne-to, 
fu-nil. 

 Trisílabas: ga-lle-tas, es-co-la, 
in-ver-no, a-mi-go. 

 Polisílabas: bol-bo-re-ta, cro-
co-di-lo, al-ma-na-que, ri-no-
ce-ron-te. 

16. Por columnas, correximos as 
palabras así: 

– Primeira columna: be-ren-xe-na; 
a-be-lla; man-ta; tri-sí-la-ba; es-tu-
dan-te.  

– Segunda columna: obs-tá-cu-lo; 
li-bro; a-la-ran-xa-do; ar-qui-tec-
to; re-dac-ción. 

– Terceira columna: co-che; a-
zu-cre; xe-rra; per-fec-to; al-
gu-nha. 

Actividades de reforzo 

 1.   Proporémoslle ao alumnado 
que escriban unha invitación para 
unha festa que vaia dirixida a un 
amigo en particular. 

Unha vez escrita a primeira versión, 
terá que reescribila substituíndo os 
nomes por pronomes persoais. 

Solución: Actividade persoal. 

 2.   Escribiremos no encerado gru-
pos de sílabas desordenadas. Os 
nenos deberán formar palabras con 
elas. 

Valoraremos a rapidez na detección 
das palabras. Este exercicio tamén 
se pode facer en grupos, repartindo 
fichas a cada grupo coas sílabas 
que teñan que traballar: 

– das-bu-fan [bufandas]  

– me-lla-ver [vermella]  

– tas-ga-lle [galletas]  

– ce-ri-te-ron-no [rinoceronte] 

Solución: Actividade en grupo. 

 
NAVEGAMOS POR TICHING 

■ http://www.tiching.com/687239 

Nesta páxina atoparemos un exercicio interactivo para traballar os 
pronombres persoais.  

Os alumnos atoparán un texto que deben completar arrastrando co rato os 
pronombres persoais adecuados. Cando o fagan correctamente, pasarán ao 
seguinte texto. 

 

LIBRO DIXITAL 

■ Actividades autocorrectivas que o alumnado poderá resolver individual-
mente e comprobar se as solucións son correctas. 

■ Actividades abertas que o alumnado poderá solucionar e o profesor ou 
profesora, posteriormente corrixirá. 

 Orientacións didácticas 

■ No apartado de Vocabulario os 
nenos aprenderán o que son as 
palabras polisémicas. Realizarán 
para isto as seguintes actividades: 

● Identificación do significado co- 
rrecto dunha palabra polisémica 
nunha serie de frases. 

● Definición de varias palabras 
polisémicas. 

No apartado Escribir aprenderemos 
a escribir unha carta mediante 
estas actividades: 

● Compleción dun poema con pa- 
labras que xeran rima. 

● Reconstrución dunha estrofa 
cos versos que lle faltan. 

● Elaboración dun poema sobre 
un animal. 

Solucións das actividades 

Vocabulario 

16. A acepción que corresponde a 
cada oración é: 

– Raúl é un mozo con boa planta: 
acepción 4. 

– A tenda está na planta baixa: 
acepción 3. 

– Carvou unha espiña na planta 
do pé: acepción 2. 

– Ten o xardín cheo de plantas 
con flores: acepción 1. 

17. O significado destas palabras 
en cada oración é: 

– gato: Mamífero carnívoro da 
familia dos félidos. / rato: Pe- 
queno roedor. 

– gato: Aparello para elevar car- 
gas moi pesadas a pouca al- 
tura. 

– rato: Dispositivo manual que 
permite localizar na pantalla un 
punto e actuar sobre el. 

– banco: Comercio relacionado 
coas actividades bancarias. 

– banco: Asento de madeira, 
pedra ou outro material. 

– pensión: Asignación que al- 
gunha das institucións do 
Estado lle concede a unha 
persoa por enfermidade, de- 
reitos de traballo, etc. 

– pensión: lugar de hospedaxe 
para hóspedes. 

 
INTELIXENCIA MÚLTIPLE ACTIVID. TAREFA PARA DESENVOLVER EN CADA ACTIVIDADE 

Lingüística 22 Empregar o dicionario para localizar os diversos signi-
ficados dunhas palabras polisémicas. 

Intrapersoal 22 Impulsar a creatividade coa creación dun poema ao 
redor dun animal. 

 
COMPETENCIA INDICADORES TAREFAS E ACTIVIDADES 

APRENDER A 

APRENDER 
Desenvolver estratexias e utili-
zar diversas ferramentas para 
reforzar a adquisición de léxico 
e o coñecemento da lingua. 

Ler atentamente unhas oracións e 
explicar con palabras propias o 
significado dunhas palabras sa-
lientadas. Act. 17. 

CONCIENCIA E 

EXPRESIÓNS CULTURAIS

Familiarizarse e valorar a lin-
guaxe poética. 

Ler atentamente un poema e as 
explicacións sobre el respecto a 
estrofas, versos, etc. Escribir. 

Completar os espazos baleiros 
nun poema cunha serie de pala-
bras. Act. 20. 

Coñecer e aplicar os versos axei-
tados para completar a estrofa 
dun poema. Act. 21. 

 18. As acepcións destas palabras 
son as que indicamos: 

 Polo: 1. Contracción da pre-
posición por co artigo lo. 2. Cría 
da galiña. 3. Cada un dous 
extremos do eixe imaxinario de 
rotación dunha esfera. 4. Cada 
un dos puntos dun imán ou
pila. 5. Deporte semellante ao 
hóckey. 6. Xersei ou camiseta. 

 Cabeza: 1. Parte superior do 
corpo humano ou superior ou 
anterior dos animais, separada 
do tronco polo pescozo. 2. 
Parte da cabeza recuberta de 
pelo. 3. Mente. 

  Pico: 1. Calquera cousa ou ins-
trumento con forma de punta 
aguda. 2. Parte máis elevada 
ou aguda dunha cousa. 3. 
Ferramenta con dúas puntas e 
un mango, que serve para 
cavar en terreos moi duros. 

 Pé: 1. Parte final dos membros 
inferiores que sostén o corpo e 
se apoia no chan ao andar. 2. 
Cousa que constitúe a parte 
inferior dun obxecto ou base na 
que se apoia. 

19. Actividade persoal. 

Escribir 

20. Escribimos as palabras que fal-
tan neste orde: peteirón, car-
ballón, rematou, chocou. 

21. A estrofa completa é:  

Tres pitiños coida a peta / cun 
peteiro moi lambón. Entre 
plumas van medrando / tres 
petiños peteiróns. 

22. Actividade persoal. A poesía 
debe respectar a mesma es-
trutura das que presentamos 
ata o momento.  

Actividades de reforzo 

 1.   Comentarémoslles aos nenos 
que hai palabras que soamente se 
diferencian por levar un acento 
gráfico, que se chama diacrítico. 

Pedirémoslles que busquen no 
dicionario as seguintes palabras e 
que escriban unha oración con 
cada unha delas: 

bola/bóla a/á do/dó 

Solución: Actividade persoal. 

 
NAVEGAMOS POR TICHING 

■ http://www.tiching.com/87197 e http://www.tiching.com/36403 

Observaremos estas dúas imaxes dunha carta e preguntaremos: 

– A primeira imaxe que tipo de carta é? E a segunda imaxe que é?  

– A palabra carta é polisémica? Por que?  

– Esta palabra ten máis significados? Cales? 

Seguidamente, escribiremos unha frase con cada significado da palabra 
carta que saibamos. Se non atopamos máis, buscarémolos no dicionario. 

 

LIBRO DIXITAL 

■ Actividades autocorrectivas que o alumnado poderá resolver individual-
mente e comprobar se as solucións son correctas. 

■ Actividades abertas que o alumnado poderá solucionar e o profesor ou 
profesora, posteriormente corrixirá. 

 Orientacións didácticas 

■ No apartado Escoitar e falar 
aprenderemos a recitar poemas. 
Realizaremos para isto estas ac- 
tividades: 

● Memorización e recitación dun 
poema. 

● Invención dun poema. 

No apartado O trasno das palabras 
os nenos terán que resolver as 
seguintes actividades: 

● Resolución de determinadas 
adiviñas. 

● Resolución dun encrucillado. 

● Obtención de refráns mediante 
a compleción coas vogais que 
lles faltan. 

Solucións das actividades 

Escoitar e falar 

23. Actividade persoal. Pediré-
moslles aos alumnos que me-
moricen o poema na casa e, se 
teñen ocasión, que o reciten 
diante dos seus pais ou 
familiares. Logo recitarémolo 
todos xuntos na clase. 

24. Actividade en parellas. 

25. Actividade en parellas. 

O trasno das palabras 

1. A resposta das adiviñas é a 
seguinte: 

– Adiviña 1: Vichelocrego. 

– Adiviña 2: Silveiras. 

2. As palabras das definicións do 
encrucillado son: 

1. Baloira 

2. Figo 

3. Noveno 

4. Avión 

5. Voso 

6. Paxaro 

3. Os refráns completos son os 
que indicamos: 

Se anda o cuco a cuquear, colle 
o sacho e vai sachar. (Significa 
que cando o cuco canta é sinal 
de bo tempo. Así mesmo dálle 
instrucións ao campesiño). 

 
INTELIXENCIA MÚLTIPLE ACTIVID. TAREFA PARA DESENVOLVER EN CADA ACTIVIDADE 

Interpersoal 25 Inventar por parellas poemas con unha serie de 
personaxes e recitalos na clase. 

O tr..., 1 Ler con antención dúas adiviñas e resolvelas. Lingüística 

O trasno..., 
3 

Practicar a eficacia lectora lendo un texto con palabras 
de animais e identificando nel os nomes de páxaros. 

Espacial O tr..., 2 Resolver un encrucillado con palabras da unidade. 

 
COMPETENCIA INDICADORES TAREFAS E ACTIVIDADES 

CONCIENCIA E 

EXPRESIÓNS CULTURAIS

Familiarizarse e valorar a lin-
guaxe poética. 

Coñecer textos tradicionais, po-
pulares ou da tradición infantil. 

Ler un poema, memorizalo, e cre-
ar un poema en parella. 23, 25. 

Resolver adiviñas e refráns coas 
vogais axeitadas. O tr..., Act. 1, 3. 

SENTIDO DE INICIATIVA 

E ESP. EMPRENDEDOR 
Adoptar estratexias e recursos 
que favorezan a creatividade. 

Ler de forma axeitada un poema 
para logo memorizalo. Act. 23. 

APRENDER A 

APRENDER 
Aplicar pautas e estratexias pa-
ra fomentar a creatividade e a 
autonomía. 

Elaborar por parellas rimas con 
personaxes dun poema e resolver 
dúas adiviñas. 24, O tr..., 1. 

Faltan augas mil, e non faltan as 
de abril. (Significa que abril é a 
época do ano en que máis 
chove). 

4. Actividade persoal. Os nomes 
que se deben ler son: gabián, 
voitre, picapeixe, lavanco, a-
guia, mazarico. 

Actividades de reforzo 

 1.   Escribiremos este poema de
Serafina Riveiro no encerado, 
deixando o espazo das palabras 
subliñadas en branco.  

Arrapa, raposo, 

e avanta no toxo. 

E deixa a galiña 

da miña veciña 

que ten dous pitiños 

que quedan orfiños. 

Arrapa e arrapa 

que a dona te atrapa 

e bótache os cans 

correndo detrás. 

Pedirémoslles que copien o poema 
no seu caderno e que o completen 
coas palabras que eles queiran, 
pondo atención na rima.  

Cando acaben, pedirémoslles a 
algúns alumnos que lean a súa 
versión do poema e con-
trastarémola co poema orixinal. 

Solución: Actividade persoal e pos-
ta en común en grupo. 

Actividades de ampliación 

 1.   Presentarémoslle unha adiviña 
ao alumnado sobre un froito típico 
do outono: 

Alta estou 

ladrón vexo vir 

do meu carapucho 

non podo fuxir 

[castaña]

Seguidamente, pedirémoslles que 
inventen unha adiviña sobre outro 
froito típico dalgunha estación do 
ano. Formularánllela aos seus com-
pañeiros a ver se a adiviñan. 

Solución: Actividade persoal e pos-
ta en común en grupo. 

 
NAVEGAMOS POR TICHING 

■ http://www.tiching.com/87202 

Observaremos os primeiros 4 minutos deste vídeo e preguntarémoslle ao 
alumnado: 

– Por que len estes poemas? Sabedes cando é o día mundial da Poesía? 

– Respetan as pausas na lectura? Entendémolos ben? 

 

LIBRO DIXITAL 

■ Actividades autocorrectivas que o alumnado poderá resolver individual-
mente e comprobar se as solucións son correctas. 

■ Actividades abertas que o alumnado poderá solucionar e o profesor ou 
profesora, posteriormente corrixirá. 

Orientacións didácticas 

■ No apartado Aprendín desta 
dobre páxina realizaremos activi-
dades de repaso dalgúns dos 
contidos traballados ao longo da 
unidade: 

● Os pronomes persoais. 

● As sílabas e clasificación das 
palabras segundo o número de 
sílabas que teñan. 

● As palabras polisémicas. 

No apartado Avalío as miñas 
competencias os nosos alumnos 
realizarán diversas actividades rela-
cionadas cos animais e o seu 
hábitat. 

Solucións das actividades 

Aprendín 

1. Os pronomes axeitados son: 

cantabades → vós 

debuxa → ti, el, ela 

lin → eu 

puidestes → vós 

falades → vós 

mercan → eles, elas 

traballase → eu, el, ela 

faciamos → nós 

ides → vós 

2. A clasificación das palabras é: 

– Monosílabas: pan, pé, sal. 

– Bisílabas: xar-dín, pra-za, fon-te. 

– Trisílabas: pu-pi-tre, al-cal-de, 
es-co-la, ro-le-te. 

– Polisílabas: a-no-xa-da, ar-qui-
tec-to. 

3. O significado da palabra “cha- 
ve" en cada frase é: 

1. Instrumento que serve para 
abrir portas. 

2. Instrumento que serve para 
apretar ou afrouxar porcas. 

3. Instrumento que serve para 
regular o paso da auga por 
unha tubería. 

Avalío as miñas competencias 

1. Os animais poden vivir nos 
lugares que indicamos: 

a) Cabalo: 1 (prado). 

 
INTELIXENCIA MÚLTIPLE ACTIVID. TAREFA PARA DESENVOLVER EN CADA ACTIVIDADE 

LIngüística Aprendín,4 Familiarizarse coa reciclaxe de papel observando e . 

Intrapersoal Ditado Realizar un ditado e autoavaliar os seus resultados. 

Av..., 1, 2 Coñecer os hábitats de diversos animais. Naturalista 

Av..., 3-5 Ampliar coñecementos sobre os mamuts. 
 

COMPETENCIA INDICADORES TAREFAS E ACTIVIDADES 

CONCIENCIA E 

EXPRESIÓNS CULTURAIS

Coñecer e valorar a linguaxe 
poética. 

Crear dous versos cunha palabra 
polisémica. Aprendín, Act. 3. 

APRENDER A 

APRENDER 
Aplicar coñecementos adquiri-
dos e xerar resultados novos. 

Valorar o ditado como técnica 
facilitadora da aprendizaxe. 

Sintetizar e clasificar informa-
ción de xeito ordenado e lóxico. 

Traballar a polisemia en duas ac-
tividades. Ap..., Act. 3, 4. 

Realizar un ditado e avaliar os 
seus resultados. Ditado. 

Traballar para ampliar datos so-
bre os mamuts. Av..., Act. 1-4. 

DIXITAL Interpretar información na Inter-
net para ampliar coñecementos. 

Reforzar coñecementos na Inter-
net sobre o mamut. Av..., Act. 3. 

SENTIDO DE INICIATIVA 

E ESP. EMPRENDEDOR  
Adoptar estratexias e recursos 
que favorezan a creatividade. 

Elaborar unha lista de películas 
nas que aparezan animais.Av... 5. 

b) Cabra: 1 (prado). 

c) Orca: 3 (océano). 

d) Xirafa: 2 (sabana). 

2. Actividade persoal. A modo de 
exemplo, os cabalos, as cabras 
e as xirafas son mamíferos e 
herbívoros. 

3. Non acharemos un mamut no 
zoo, porque se extinguiron hai 
miles de anos.  

 Nome científico: Mammuthus.  

 Hábitat: vivían nos glaciares.  

 Características: Animais de gran 
tamaño, cunha cabeza 
abombada e uns cairos moi 
longos. 

4. De esquerda a dereita, os 
esqueletos pertencen a estes 
animais: mamut, elefante.  

5. Resposta persoal. Como pelí- 
cula na que o protagonista é un 
mamut, suxerimos Ice Age (A 
idade de xeo). Como película 
na que o protagonista é un 
elefante, Dumbo. 

Actividades de reforzo 

 1.   Ditarémoslles o seguinte texto 
aos nosos alumnos e pedirémoslles 
que clasifiquen as palabras su- 
bliñadas de acordo ao número de 
sílabas que teñan: 

O mércores levamos o meu can 
ao veterinario. Criamos que es- 
taba moi enfermo, pero o doutor 
dixo que lle doía a tripa porque 
comeu un pastel enteiro e que 
dese mal curaríase axiña. 

Solución: Monosílabas: can, moi, 
mal. / Bisílabas: tri-pa, pas-tel. / 
Trisílabas: mér-co-res, en-fer-mo, 
en-tei-ro, a-xi-ña. / Polisílabas: ve-
te-ri-na-rio, cu-ra-rí-a-se. 

ANOTACIÓNS 

.....................................................

.....................................................

.....................................................

.....................................................

.....................................................

.....................................................

.....................................................

 
NAVEGAMOS POR TICHING 

■ http://www.tiching.com/87211 

Observaremos esta presentación sobre a sabana africana e realizaremos un 
mural coa seguinte información: 

– Situación e clima. 

– Vexetación e fauna. 

 

LIBRO DIXITAL 

■ Actividades autocorrectivas que o alumnado poderá resolver individual-
mente e comprobar se as solucións son correctas. 

■ Actividades abertas que o alumnado poderá solucionar e o profesor ou 
profesora, posteriormente corrixirá. 

NAVEGAMOS POR TICHING 

TICHING WEBS 
     

http://www.tiching.com/36403 http://www.temaeuropa.es/images/fotos/totes/4364.jpg  
  

http://www.tiching.com/87079 http://www.youtube.com/watch?v=jsH2aWObb5M 
  

http://www.tiching.com/87197 http://angelopez.es/wp-content/uploads/2013/03/menu.jpg 
  

http://www.tiching.com/87202 http://www.youtube.com/watch?v=fIPM-iCIwnA  
  

http://www.tiching.com/87211 http://www.youtube.com/watch?v=RdT1n--jBzQ  
  

http://www.tiching.com/686607 http://migallas.com/O_piollo_e_a_pulga 
  

http://www.tiching.com/687239 http://replgalega3.webcindario.com/02-8.htm 

